
Treoirdhoiciméad 

Baineann an t-athbhreithniú ar an reachtaíocht fhiadhúlra le nuashonrú na bhforálacha 

atá sa reachtaíocht cheana chomh maith le haon fhorálacha is gá a chur léi.  

Tá sé tábhachtach béim a leagan ar na rudaí a chumhdaíonn agus nach gcumhdaíonn 

an tionscadal sin, agus an tábhacht a bhaineann le saincheisteanna comhshaoil i 

gcoitinne á haithint. 

Reachtaíocht a chumhdaítear mar chuid den Athbhreithniú 

seo 

Is iad na trí cholún reachtaíochta fiadhúlra in Éirinn ná:  

 An tAcht um Fhiadhúlra 1976  

 An tAcht um Fhiadhúlra (Leasú) 2000 agus  

 Rialacháin na gComhphobal Eorpach (Éin agus Gnáthóga Nádúrtha) 2011.  

Díreofar leis an athbhreithniú sin ar na trí phríomhphíosa reachtaíochta sin chomh 

maith le haon ionstraimí reachtúla suntasacha a rinneadh fúthu siúd amhail na 

Rialacháin maidir le Baoití Nimhe, na Rialacháin maidir le hÉin Chreiche, Rialachán 

maidir le Déileálaithe i bhFiadhúlra, Rialacháin maidir le Gaistí, Dola agus Líonta 

Ceadaithe, i measc cinn eile.  

Tá treoir ghearr maidir leis an Acht um Fhiadhúlra 1976, an tAcht um Fhiadhúlra 

(Leasú) 2000 agus Rialacháin na gComhphobal Eorpach (Éin agus Gnáthóga 

Nádúrtha) 2011 ar fáil ag www.npws.ie/legislation.  

Tabhair do d’aire, le do thoil, go ndearnadh na trí phíosa reachtaíochta sin a leasú 

roinnt uaireanta cheana féin. Tá na leaganacha is deireanaí maidir le conas ba chóir 

na hAchtanna agus an Ionstraim Reachtúil sin a léamh anois ar fáil ag 

https://www.npws.ie/legislation/consolidated-legislation (Tabhair do d’aire, le do thoil, 

gur comhdhlúthúcháin neamhoifigiúla iad sin a d’ullmhaigh an tSeirbhís Páirceanna 

Náisiúnta agus Fiadhúlra nó daoine eile chun tagairt dóibh a éascú agus sin amháin. 

Ní doiciméid dhlíthiúla iad.)  

Ní féidir aghaidh a thabhairt sa chomhairliúchán sin ar aighneachtaí nach bhfuil faoi 

raon feidhme na reachtaíochta atá á hathbhreithniú. 

 

Reachtaíocht NACH gcumhdaítear mar chuid den 

Athbhreithniú sin 

Bíonn reachtaíocht um fhiadhúlra ag idirghníomhú le roinnt mhaith reachtaíochta eile 

– reachtaíocht AE mar aon le reachtaíocht náisiúnta. Dá bhrí sin, tá sé tábhachtach 

béim a chur ar reachtaíocht NACH gcumhdófar faoin athbhreithniú sin. 

 

http://www.npws.ie/legislation
https://www.npws.ie/legislation/consolidated-legislation

Reachtaíocht maidir le Sláinte agus Leas Ainmhithe – Cé gur cuid den Acht um 

Fhiadhúlra agus ionstraimí reachtúla éagsúla lena dtugtar aghaidh go díreach nó go 

hindíreach ar dhrochíde d’ainmhithe í, is í an phríomhreachtaíocht drochíde 

d’ainmhithe in Éirinn go fóill ná na hAchtanna um Shláinte agus Leas Ainmhithe. Is í 

an Roinn Talmhaíochta, Bia agus Mara atá freagrach as reachtaíocht maidir le Sláinte 

agus Leas Ainmhithe agus níl sí faoi raon feidhme an athbhreithnithe sin.  

 

Ainmniúcháin Láithreáin Aonair – Cosnaítear na céadta láithreán ar fud na tíre 

faoi ionstraimí reachtúla arna ndéanamh faoi reachtaíocht fhiadhúlra agus 

ceanglaítear an chuid is mó díobh faoi reachtaíocht AE. Ní thagann na 

teorainneacha nó coinníollacha a leagtar síos i gcomhair na n-ainmniúchán láithreáin 

aonair sin leis na hionstraimí reachtúla sin faoi raon feidhme an athbhreithnithe sin.  

 

Ní thagann reachtaíocht amhail reachtaíocht maidir le Limistéir Mhuirí faoi 

Chosaint, reachtaíocht maidir le hAirm Thine, agus reachtaíocht maidir le Draenáil 

Airtéirí faoi raon feidhme an athbhreithnithe sin.  

 

Tá dlúthbhaint idir roinnt réimsí reachtaíochta fiadhúlra agus reachtaíocht Pleanála 

agus Forbartha. Ní bheartaítear go n-úsáidfear an tionscadal sin chun reachtaíocht 

pleanála agus forbartha a leasú. 

Ceisteanna go mb’fhéidir gur mian leat a mheas agus 

d’aighneacht á déanamh agat: 

 

Seo a leanas liosta neamh-uileghabhálach de chuid de na ceisteanna ar mhaith leat 

a chur san áireamh agus d’aighneacht á forbairt. 

Ginearálta 

Cad iad na réimsí inar féidir reachtaíocht fhiadhúlra atá ann cheana a neartú i ndáil le 

cosaint fhiadhúlra?  

An bhfuil aon neamhréireachtaí nó aimhrialtachtaí gur mhaith leat go dtabharfaí 

aghaidh orthu leis an nuashonrú ar reachtaíocht fhiadhúlra? 

An bhfuil réimsí nach gcumhdaítear faoin reachtaíocht fhiadhúlra atá ann cheana gur 

cheart a chumhdach? 

Cad iad na hathruithe a d’fhéadfaí a dhéanamh ar an reachtaíocht fhiadhúlra 

ábhartha chun cosaint níos fearr ar chaillteanas na bithéagsúlachta? 

 

Taithí Phraiticiúil ar an Reachtaíocht 

Ó do thaithí phraiticiúil ar conas a fheidhmíonn dlíthe fiadhúlra na hÉireann, cad é 

nach bhfeidhmíonn faoi láthair? An bhfuil aon fhorálacha, dar leat, nach bhfuil ciall ar 

bith leo?  

An bhfuil bearta lena gcosnaítear an fiadhúlra i dtíortha eile gur mhaith leat go 

nglacfaí leo in Éirinn? 

 

Treoracha ón AE 

An mian leat béim a leagan ar aon athruithe áirithe gur chóir a dhéanamh lena 

léireofar Treoracha ó Pharlaimint na hEorpa ar dhóigh níos fearr? 

Coireacht Fhiadhúlra 

An bhfuil pionóis, dliteanais agus smachtbhannaí na hÉireann faoi láthair sách láidir 

chun an choireacht fhiadhúlra a dhíspreagadh? Cad iad na bealaí, más ann, lenar 

féidir iad siúd a fheabhsú nó a leasú? 

Conas a d’fhéadfaí an dlí a neartú chun feabhas a chur ar chumas údarás chun déileáil 

le coireacht fhiadhúlra? 

An bhfuil cionta nach gcumhdaítear faoi reachtaíocht fhiadhúlra atá ann cheana gur 

cheart, dar leat, a bheith san áireamh? 

An bhfuil bearta reachtúla eile a mheasann tú a bheith riachtanach chun díspreagadh 

na coireachta fiadhúlra a fheabhsú? 

Cá mhéad a mheasann tú gur cheart go ngearrfaí fíneálacha ar an toirt i leith cionta, 

agus cad iad na cionta nó gníomhaíochtaí, an dóigh leat, gur cheart go gcumhdófaí 

faoi chóras fíneálacha ar an toirt? 

Conas a d’fhéadfaí an fiadhúlra a chosaint ar dhóigh níos fearr ar nimhiú agus 

géarleanúint neamhdhleathach ó thaobh reachtaíochta de? 

An bhfuil aon fheabhsaithe dleathacha a d’fhéadfaí a dhéanamh chun an trádáil 

fhiadhúlra a rialú ar dhóigh níos fearr? 

 

Cosaint Ghnáthóga 

Cad iad na forálacha dlí atá ag teastáil chun gnáthóga a chosaint ar dhóigh níos fearr?  

Conas a d’fhéadfaí gnáthóga amhail fálta sceach, anaclanna dúlra etc., a chosaint ar 

dhóigh níos láidre ó thaobh an dlí de? 

 

Cosaint Speiceas 

Conas is féidir an reachtaíocht a fheabhsú chun speicis phlandaí agus ainmhithe a 

chosaint ar dhóigh níos fearr? 

An bhfuil speicis shonracha nach gcosnaítear faoi láthair leis na hAchtanna um 

Fhiadhúlra nó faoi Rialacháin na gComhphobal Eorpach (Éin agus Gnáthóga 

Nádúrtha) 2011 nó Rialacháin eile gur chóir a chosaint? Má tá, cén fáth, an dóigh 

leat, ar cheart iad a chosaint?  

 

Ceadúnú Fiadhúlra 

Cén maolú nó ceadúnais (i.e. ceadúnais a d’eisigh an tAire lena gceadófaí 

gníomhaíocht shrianta a mheastar de ghnáth a bheith neamhdhleathach faoin 

reachtaíocht fhiadhúlra) ba cheart a bheith i bhfeidhm chun a áirithiú go mbeidh an 

reachtaíocht oiriúnach do gach duine? 

Conas, i gcoitinne, a d’fhéadfaí rialacha ceadúnaithe a fheabhsú chun an dúlra a 

chosaint ar dhóigh níos fearr? 

